
ACTUALIDADE

OROSO

O Concello inviste
30.000 euros na
renovacion de 50
bancos e 100 papeleiras

O Concello de Oroso vén de
completar a renovacion do mo-
biliario urbano de Siglieiro, unha
actuaciéon que permitiu substituir
practicamente a totalidade dos
bancos e papeleiras existentes no
casco urbano, cun investimento de
algo mais de 30.000 euros.

Os traballos incluiron a instala-
cién de mais de 50 bancos e preto
de 100 papeleiras, renovando ele-
mentos que presentaban desgaste
polo uso e polo paso do tempo e
mellorando asi a imaxe e as condi-
ciéns dos espazos publicos de Si-
glieiro. A actuacién foi posible gra-
zas ao cofinanciamento da Aso-
ciaciéon de Desenvolvemento Co-
marca de Ordes, da Xunta de
Galicia e do propio Concello.

O alcalde de Oroso, Alex Doval,
destacou que “con esta actuacion
renovamos practicamente todo
o mobiliario urbano de Siglieiro,
cunha intervencién moi Vvisible
no dia a dia e que mellora tanto
a imaxe do casco urbano como a
comodidade da vecifianza”. Do-
val sinalou que “queremos seguir
coidando Siglieiro e mantendo os
seus equipamentos en boas condi-
ciéons”.

TORDOIA Rapida actuacion da vecifianza e da Xunta de Galicia na sua contencidn

Continua a alerta polo vertido de
purins dunha explotacion de Tordoia

Os vertidos ao rio Bustelo proce-
dentes da rotura dunha balsa de xu-
rros nunha explotacidon gandeira no
concello de Tordoia, producida o luns
14 de setembro, manteiien en vilo 3
comarca unha semana despois. Se
nas ultimas horas a Conselleria lan-
zaba unha mensaxe tranquilizadora
aos concellos de Oroso, Tordoia, Trazo
e Santiago e confirmaba que non se
previan afectaciéns no abastace-
mento de auga, dende Raxoi non son
tan optimistas e aseguraban que o
vertido estaba a menos de 3 quiléme-
tros do rio Tambre (se ben a 16 quilé-
metros da zona de captacion de auga
da potabilizadora) ao peche desta
edicion do Crénicas e facian fincapé
nos altos indices de amonio na auga.

E iso que a rapida mobilizacién dos
gandeiros e vecifios da zona na noite
do propio luns 14 de setembro per-
mitiu minimizar o vertido, pois dos
1,3 milléns de litros almacenados na
balsa tan s6 un 400.000 litros alcanza-
ron o rio Bustelo, primeiro, para che-
gar ao Paradela e ao Lengtelle des-
pois. A actuacion da Xunta de Galicia,
desplegando barreiras de anticonta-
minacién durante as xornadas seguin-
tes, contribuiu a minimizar o que po-
deria ter sido unha catastrofe.

FRADES Rey propuxo unha nova senda en Moar

Concello e Deputacion investiran
146.000 euros en duas sendas
peonis nos Canedos e O Pazo

O presidente da Deputacién da
Coruia, Valentin Gonzalez Formoso,
mantivo unha reunidn co alcalde de
Frades, Roberto Rey, na que aborda-
ron diferentes asuntos de interese
para o municipio e, en particular, o fi-
nanciamento do proxecto de mellora
da seguridade viaria nos Canedos
(Mesos) e no nucleo do Pazo (Abelld).

Formoso trasladou que a achega
econdmica para completar o financia-
mento provincial da actuacion serd in-
cluida no vindeiro expediente de mo-
dificacion de créditos da Deputacion.
A institucién provincial achegara asi
un total de 117.328 euros, o 80% do
investimento, mentres que o Conce-
llo de Frades asumira o 20% restante.
O proxecto conta cun orzamento glo-
bal de 146.660 euros, que se articu-
lard a través dun convenio de colabo-
racién entre ambas administraciéns.

DETALLE DAS OBRAS

As obras permitiran mellorar as
condicidns de seguridade viaria en
ambos os nucleos mediante o acondi-
cionamento das marxes das vias con
zahorra, pavimento de formigdén e
bordos de delimitacidn.

Nos Canedos actuarase en catro
treitos de 125, 115, 170 e 125 metros.
A intervencién incluird tamén a exe-
cucion de 295 metros de canal de for-
migon para a recollida de augas plu-
viais, outros 295 metros de tubaxe de
400 milimetros de didmetro e dez po-
zos de rexistro con sumidoiro. Ade-
mais, realizarase a canalizacién para
o alumeado publico e instalaranse 13
arquetas.

No nucleo do Pazo, os traballos
desenvolveranse en dous treitos de
105 e 75 metros. Neste caso, execu-
taranse 180 metros de canal para plu-

e

DISPOSITIVO

DESPLEGADO

En concreto, instalaronse un total
sete barreiras filtrantes de palla e es-
tan a traballar na zona seis tractores,
dous camidns cisterna, unha pala re-
troescavadora e unha minidumper,
asi como unha vintena de técnicos e
persoal de Augas de Galicia. O obxec-
tivo deste dispositivo desplegado
pola Xunta de Galicia é tanto conter o
avance do vertido como executar la-

Barreiras instaladas para impedir que o purin chegara a captacion do rio Tambre

oy ™ o

bores de retirada dos purins deposi-
tados nas marxes fluviais e de limpeza
do leito do rio.

Por outra banda, dende o BNG co-
marcal sinalaron que “este tipo de in-
cidentes esixen unha reflexién so-
bre o estado das augas, da vixilan-
cia e control periédico e das medidas
de control, inspeccién e contencién
deste tipo de balsas e outros meca-
nismos co potencial de causar un in-
cidente destas dimensions”.

Gonzalez Formoso e Rey Martinez acordaron o financiamento das obras

viais e 200 metros de tubaxe, ade-
mais de seis pozos de rexistro con su-
midoiro e a canalizacion do alumeado
publico, con catro novas arquetas.
Unha actuacion que mellorara a segu-
ridade viaria das numerosas persoas
que acceden ao camposanto.

Gonzalez Formoso destacou a im-
portancia da colaboracién cos con-
cellos para sacar adiante actuaciéns
deste tipo, orientadas a mellorar a se-
guridade dos pedns e a calidade das

infraestruturas municipais nos nu-
cleos rurais. Pola stia banda, Roberto
Rey interesouse polos avances na li-
citacién da senda peonil entre Aiazo
e Ponte Carreira, aprobada no Pleno
Provincial de marzo, e aproveitou
para presentarlle ao presidente pro-
vincial a proposta de creacién dun
itinerario peonil entre a DP-3801 e a
DP-3802 dende a Igrexa de Moar ao
cruce de Cimadevila, aprobado por
unanimidade no pleno municipal de
xullo.



CRONICAS - Setembro 2026

3

FRADES Permitira case triplicar a capacidade de depuracion de auga potable

A nova potabilizadora custara 612.000

euros e estara lista no veran de 2027

O alcalde de Frades, Roberto Rey,
e a conselleira de Medio Ambiente e
Cambio Climatico, Angeles Vazquez,
asinaron o convenio de colaboracion
entre Augas de Galicia e o Concello
de Frades para a reforma e mellora
da estacion de tratamento de auga
potable (ETAP) de Ponte Carreira.
Unha actuacién que conta cun orza-
mento de 612.979 euros e un prazo
de execucion de tan so 4 meses, polo
que o alcalde de Frades adiantou
que estara operativa para o veran de
2027, data que corroboraron tanto a
conselleira como o director de Augas
de Galicia, Roi Fernandez Afién.

Segundo a conselleira, esta actua-
cion dotara a Frades dun sistema de
abastecemento de auga “madis mo-
derno, seguro e eficiente”. A moder-
nizacién das instalaciéns, que sera
cofinanciada nun 80% pola Xunta
mentres que o Concello aportard o
20% restante, permitira mellorar a
calidade do servizo @ poboacion, asi
como contar un sistema mais prepa-
rado para afrontar periodos de seca,
picos estacionais de consumo e futu-
ras necesidades de abastecemento.
A prevision é que se poida atender
ata 2.300 persoas no horizonte 2046.

ABASTECEMENTO

Pola sua banda, Roberto Rey Mar-
tinez detallou que “co cambio clima-
tico estamos atravesando épocas de
seca moi importantes porque, ainda
que temos todo o concello abaste-
cido, temos moitisimas granxas, moi-
tisimas vacas que fai que tefiamos
un consumo de auga moi elevado e
que quintuplica o numero de habi-
tantes que temos en Frades. Por iso,
esta obra é moi importante para po-
der tratar mdis auga e que tefia unha
maior calidade, xa que a actual pota-
bilizadora é dos anos setenta e nece-
sitaba dunha actuacion urxente pois
esta traballando as 24 horas do dia
para poder dar servizo & vecifianza”.

O alcalde de Frades agarda que
as obras “poidan comezar a princi-
pios do 2027 para que estea en ser-
vizo para o veran, o que serd un ali-
vio. Este veran salvdmolo cun sistema
que non da xa para mais e para o ano
agardamos que con esta actuacion
poidamos seguir mellorando o sis-
tema de abastecemento de Frades e
darlle un servizo de calidade aos veci-
flos e vecinas”. Asi, Roberto Rey lem-
brou que “temos o 100% do conce-
llo abastecido e iso é froito do traba-
llo que fixo durante moitos anos, con
moitas desas obras financiadas pola
Xunta”.

Dara servizo a toda a poboacién
e as granxas do municipio

O obxectivo desta actuacién é
incrementar a capacidade de tra-
tamento e mellorar a operativi-
dade da ETAP, mediante unha nova
planta compacta cunha capaci-
dade de 50 m3/h (fronte aos 18
m3/h de capacidade maxima ac-
tual), a renovacion dos bombeos e
a modernizacidn dos procesos de
decantacién e filtracion. Roi Fer-
nandez Afidn explicou que as obras
“ainda que levou bastante tempo
planificalas, agora tefien un prazo
de execucion bastante curto por-
gue se basea en instalar un anexo
prefabricado en aceiro inoxidable,
polo que o prazo de execucion sera
de catro meses e se poderan cum-
prir os prazos anunciados polo al-
calde”.

O director de Augas de Gali-
cia sinalou que “a orixe era am-
pliar a 1.000 habitantes pero se le-
vou a eses mais de 2.500 para que
vos poda dar servizo tanto a un in-
cremento de poboacidn como, so-
bre todo, de actividades como
as granxas”.Fernandez apuntou
que a nova potabilizadora “ten as
mesmas etapas e 0s mesmos pro-
cesos que outras grandes potabi-
lizadoras”. A maiores, vaise reno-
var as bombas da captacién do rio
Tambre e parte da conducién e do
bombeo de auga bruta. En canto
4 depuradora en si, avanzou que
“ides ter adaptado 4s vosas nece-
sidades as mesmas funcionalida-
des que estan en calquera potabi-
lizadora”.

ORDES

O Concellolicitaa
ampliacion do cemiterio
do Balado por mais

de 459.000 euros

O Concello de Ordes vén de li-
citar as obras de ampliacién do
cemiterio municipal do Balado,
gue contan cun orzamento base
de licitacion de 379.780,39 eu-
ros (459.534,27 euros con IVE in-
cluido). O prazo para que as em-
presas contratistas poidan presen-
tar as suas ofertas econémicas e
técnicas conclie o vindeiro 28 de
setembro.

A actuacién consiste na execu-
ciéon dunha nova mazd composta
por duas caras con 36 pantedns fa-
miliares cada unha, xerando un to-
tal de 72 novos pantedns e 288 ni-
chos (catro urnas por pantedn),
ademais dun cinceiro. Os traba-
llos ocuparan un dos espazos de
reserva xa previstos para este fin
dentro do recinto actual, situado
no Lugar do Balado s/n.

CARACTERISTICAS

A disposicién das novas sepul-
turas respondera ao tipo de maza
pechada con galeria de proteccién
e unha contorna axardinada con
largos superiores a 1,50 veces a al-
tura dos panteéns. En canto 4 tipo-
loxia, materiais e acabados, man-
terase unha estética similar & das
instalacidéns xa existentes no cam-
posanto para garantir a harmonia
visual do conxunto.

A construcién realizarase en
formigdn armado in situ para as
lousas de cimentacidén e os forxa-
dos de cuberta. O resto da estru-
tura estard constituida por mé-
dulos prefabricados de formi-
goén en formacidn de nichos api-
lables. A cuberta do edificio sera
a duas augas, feita con placas de
fibrocemento e tella ceramica so-
bre tabiques palmeiros e correas
prefabricadas de formigdén pre-
tensado.

Exteriormente, as frontes re-
vestiranse cun chapado de granito
tipo silvestre con acabado abuxar-
dado fino e apomazado, acorde
coa contorna. A instalaciéon dota-
rase de canaldéns e baixantes de
pluviais fabricadas en cobre.

O proxecto xustifica que o ce-
miterio municipal xa dispdn de to-
dos os medios e servizos necesa-
rios para o seu correcto funciona-
mento de conformidade cos de-
cretos reguladores de instalaciéns
funerarias. Por este motivo, non se
considera precisa a execucién de
novas dotacions complementarias
mais ala da propia construcién dos
pantedns.

ACTUALIDADE

ORDES

O PSdeG volvera

levar ao Parlamento

as reclamacions da
comunidade educativa

O PSdeG-PSOE volverd levar
ao Parlamento de Galicia as rei-
vindicaciéns da comunidade edu-
cativa de Ordes, despois de vol-
ver reunirse con representantes
da mesma e despois de que as pri-
meiras reclamacions non foran
atendidas. A voceira socialista lo-
cal Noelia Rivadas insiste en que
“en materia educativa 4s deman-
das dende Ordes seguen sendo
moi claras: Precisamos mais pro-
fesorado especialista tanto de PT
como da AL e tamén mais auxilia-
res educativos nos centros do Me-
sén do Vento, Castelao, Campo-
maior e IES Numero 1 e Maruxa
Maio”. Lembra que “reclamamos
no seu dia unha reforma integral
do Castelao, a dotacion nun co-
medor para o Campomaior e mais
persoal para o servizo de comedor
do Meson do Vento”.

O alcalde de Oroso, Alex Doval, e a
concelleira de Ensino, Maria Requejo,
visitaron as obras que se estan a exe-
cutar na escola infantil municipal da
Ulloa, unha actuacién destinada a
modernizar as instalaciéns, mellorar
0 equipamento do centro e crear no-
VoS espazos exteriores para o alum-
nado. O proxecto supdn un investi-
mento total de 150.000 euros, finan-
ciado mediante un convenio de cola-
boracién entre a Xunta de Galicia e o
Concello de Oroso.

No interior do edificio esta pre-
vista a renovacién da instalacidn eléc-
trica, a substitucién de portas e ven-
tas e a actualizacidon do mobiliario e
do equipamento das aulas. Estas in-
tervencidns permitirdn modernizar
diferentes elementos da escola e me-
llorar as condicidns dos espazos edu-
cativos, contribuindo a crear unha
contorna mais funcional e adecuada

para o desenvolvemento das activida-
des diarias.

A maiores, crearase un novo par-
que infantil exterior, que contara
cunha area de xogos completamente

OROSO Grazas a un proxecto cofinanciado entre a Xunta de Galicia e o Concello orosan

O Concello inviste 150.000 euros en
modernizar a escola infantil da Ulloa

renovada e adaptada as necesidades
dos nenos e nenas que utilizan a es-
cola. O espazo incluird terreo acondi-
cionado, elementos de xogo homolo-

gados e zonas verdes.

-

FRADES Comprometen actuacions no edificio de infantil

Acometidas melloras no edificio
da ESO do CPI Ponte Carreira

O delegado territorial da Conse-
lleria de Educacion, Santiago Freire,
supervisou as melloras realizadas no
edificio da ESO do CPI Ponte Carreira.
Unha visita na que estivo acompa-
fado polo alcalde de Frades, Roberto
Rey; o concelleiro de Ensino, Manuel
Ferreiro; e a directora do centro, Ma-
ria Teresa Garcia, que aproveitaron
para amosarlle as necesidades do
edificio de infantil. Freire explica que

“corriximos problemas de filtraciéns
a través dun cambio das planchas
do lucernario, melloras nos canaléns
e substitucién de todas as baixan-
tes do edificio. Finalmente, cambia-
mos o porche da entrada principal
do edificio da ESO”. Rey agarda que
nos préximos meses “se poidan facer
melloras na fachada do edificio de In-
fantil que complemente os cambios
feitos hai uns anos”.

TRAZO Cun investimento de case 65.000 euros

O CPIViano Pequeno
incrementa a sua seguridade

A delegada da Xunta na Corufia,
Belén do Campo, e a alcaldesa de
Trazo, Fina Suarez, visitaron o CPI
Viafio Pequeno, no que se levaron
a cabo varias actuacions de mellora
por un importe de case 65.000 eu-
ros. Entre os traballos realizados in-
cliense reparacions na cuberta e
actuaciéns para corrixir problemas
de filtracions, a renovacién de va-

rios tramos do canaldn interior e ac-
tuacions na fachada e na carpinteria
exterior para eliminar goteiras e fil-
tracions, principalmente mediante
o selado das ventds. Tamén se pro-
cedeu a rehabilitacidon da escaleira
exterior de emerxencia do edificio
de Secundaria, cun tratamento que
permitiu eliminar a ferruxe e substi-
tuir os elementos deteriorados.

Rehabilitacion da escaleira exterior de emerxencia do edificio de Secundaria

OROSO Mellorara o pavimento de 5 ruas de Sigueiro cun investimento de mais de 25.000€

O Concello acomete o asfaltado integral
da contorna da Praza Alexandre Boveda

Os Concello de Oroso vén de aco-
meter os traballos de asfaltado inte-
gral da contorna da Praza Alexandre
Boveda, en Siglieiro, orzamentadas
en algo mais de 25.000 euros e que
estan incluidas nun proxecto mais
amplo de aglomerado integral da ca-
pital do municipio. A actuacién per-
mitird renovar o pavimento de cinco
rdas do municipio: Castano, Travesa,
Do Medio, Mediodia e Insua, asi
como do carril auxiliar da Avenida de
Compostela.

“Continuaremos cara o Portifio,
ria Carracide, para despois facer a
parte da Nacional cara arriba”, anun-
ciou o alcalde, Alexander Doval, quen
destaca a rapidez coa que se execu-
tou a obra para non alterar a vida co-
tia dunha zona cunha importante ac-
tividade residencial e comercial.

o

i A e

A renovacion do pavimento permitird mellorar a seguridade viaria en Sigueiro

FRADES O alcalde interesouse pola senda peonil entre Pibideira e O Pefiasco, en Abella

Xunta e Concello humanizaran os
accesos a piscina municipal de Frades

O alcalde de Frades, Roberto Rey
Martinez, mantivo unha reunién de
traballo coa conselleira de Vivenda e
Planificacion de Infraestruturas, Ma-
ria Martinez Allegue, quen lle confir-
mou a aprobacion dun proxecto de
humanizacién dos accesos a piscina
municipal de Frades, dende o nucleo
de Tarrio (parroquia de Papucin). Tra-
tase dun proxecto que se desenvol-
vera ao abeiro do Plan Hurbe.

O alcalde agradeceu a sensibili-
dade da conselleira de Vivenda xa
gue “se trata dunha obra que mello-
rara de forma moi significativa a segu-
ridade viaria dos vecifios e veciinas de
Frades a través da creacidn de sendas
peonis na contorna da piscina munici-
pal e a sUa area recreativa, unha zona
moi concorrida e onde as persoas ti-
fan que circular pola estrada, evi-
tando o tréfico”.

Esta sera a terceira actuacion que
a Xunta de Galicia acometa en Frades
ao abeiro do Plan Hurbe. En 2023,
o Goberno autondmico e o Conce-
llo de Frades investiron algo madis de
156.000 euros nas obras de huma-
nizacion dos nucleos de Papucin e
Fonte Santaia, nas parroquias de Pa-
pucin e Moar. Duas actuaciéns, finan-
ciadas nun 70% pola Xunta e nun 30%
pola administracion municipal, que
melloraron de forma moi significa-
tiva a seguridade viaria dos vecifios e

Roberto Rey reuniuse en San Caetano coa conselleira Maria Martinez Allegue

veciias destas duas parroquias a tra-
vés da creacidn de sendas peonis nas
contornas das igrexas e outros luga-
res concorridos, como o local social
de Papucin.

SENDA PEONIL

Asi mesmo, Roberto Rey aprovei-
tou para interesarse polo estado dou-
tro proxecto presentado polo Con-
cello de Frades para a construcién
dunha senda peonil entre o nucleo da
Pibideira e O Pefiasco. Unha senda de
algo mais de un quilémetro de lonxi-
tude que daria continuidade & execu-
tada en xullo de 2023 pola Xunta de

Galicia na estrada autondémica AC-
524, na parroquia de Abell3, e que su-
puxo un investimento de algo mais de
225.000 euros.

“Esta segunda fase ten un coste
mais elevado pero agradecemos que
dende a Conselleria de Vivenda e
Planificacion de Infraestruturas nos
apoien na execucidn dunhas actua-
ciéns que contribuiran a mellorar a
calidade de vida da nosa vecinanza”,
salientou o alcalde de Frades, quen
indicou que “na Xunta xa traballan no
proxecto desta nova senda, que agar-
damos que poida acometerse nos
préximos anos”.

CERCEDA

A Xunta adxudica por
460.000 euros a retirada
do vidro do complexo
de Sogama

A Xunta adxudicou por 460.000
euros o servizo de retirada e valori-
zacion do vidro contido na fraccién
de rexeitamento resultante do tra-
tamento da bolsa negra do com-
plexo de Sogama. Este contrato,
cunha duracién inicial de 2 anos e
prorrogable por 2 anos madis, ten
como obxectivo contribuir a incre-
mentar as taxas de reciclaxe en Ga-
licia.

Se ben os envases de vidro de-
berian ser depositados en orixe no
igld verde, o certo é que ainda che-
gan importantes cantidades deste
material a Cerceda. Un vidro que
incrementa substancialmente o
peso da bolsa negra que os conce-
llos entregan nas suas instalacions
e, polo tanto, o importe da factura
que estes deben abonar.

OROSO

Os socialistas
reclaman a mellorada
depuradora de Siglieiro

O PSdeG-PSOE reclama no Par-
lamento de Galicia que se mellore
a EDAR de Sigleiro, presentando
unha bateria de iniciativas para
denunciar a situacién desta insta-
lacién. “Hai 3 anos faldbase conti-
nuamente dos graves problemas
da depuradora de Siglieiro e hoxe
preguntdmonos se desapareceron
por ciencia infusa”, sinala o secre-
tario xeral do PSOE local Fernando
Gutiérrez. “Non se levou a cabo
ningunha actuacién para solucio-
nar estes problemas e as infraes-
truturas non se arranxan soas”, cri-
tica o socialista.

Gutiérrez lamenta que a Xunta
non invista en Sigleiro mentres
anuncia investimentos “de 1,8 mi-
[léns de euros para a depuradora
de Buscds en Ordes e 600.000 eu-
ros para a planta de Ponte Carreira
en Frades”. “Os vecinos e veciias
tefien dereito a saber cal é o es-
tado real da depuradora e que fixo
0 goberno municipal nestes tres
anos, reclamamos transparencia e
explicaciéns”, engade.

Por outra banda, o deputado
socialista no Parlamento Aitor
Bouza lembra que o Grupo Parla-
mentario Socialista incluiu a me-
llora desta depuradora nas suas
emendas aos orzamentos da
Xunta, que foron rexeitadas polo
Partido Popular.

ACTUALIDADE

ORDES

O PSOE pedirano
Parlamento melloras
no transporte publico

O PSdeG-PSOE reclamara no
Parlamento de Galicia melloras
no transporte publico en Ordes. A
voceira socialista local Noelia Ri-
vadas reuniuse co deputado auto-
ndémico Aitor Bouza para abordar
a cuestion. “Hai retrasos practica-
mente diarios, e chegouse o punto
de que persoas usuarias tiveron
gue viaxar de pé no traxecto entre
Ordes e Santiago”, lamenta a por-
tavoz socialista en Ordes. “Isto non
é unha situacion aceptable, pre-
cisamos un servizo de transporte
publico digno, puntual e seguro”,
engade.

Para Aitor Bouza, as demandas
das persoas usuarias trasladadas
polo grupo municipal socialista de-
mostran que o transporte publico
na area de influencia de Compos-
tela, e concretamente entre Ordes
e Santiago, “a dia de hoxe non fun-
ciona”. “Para garantir realmente
0s servizos publicos fan falla mais
investimentos, pero tamén mais
recursos @ hora de revisar o que
non vai ben e que as licitacidns
funcionen e que sexan revisadas
por parte da Xunta de Galicia”,
apunta o socialista.

Bouza pidelle & Xunta de Gali-
cia “gque se comprometa a garan-
tir un transporte publico digno e
de calidade” e que as persoas que
empregan este servizo “non tefian
qgue ir en condiciéns infrahuma-
nas, e xustamente iso é o que esta
a pasar a dia de hoxe”.

ORDES

Xornada de portas
abertas de Andaina
Pro Saude Mental

Andaina Pro Saude Mental or-
ganiza unha xornada de portas
abertas o vindeiro venres 9 de ou-
tubro, as 11:30 horas, con motivo
da celebracién do Dia da Saude
Mental. A xornada serd unha opor-
tunidade para cofiecer a entidade
e achegar aos asistentes tanto o
traballo que desenvolven como os
servizos e actividades que ofrecen.
O encontro pecharase cuns pin-
chos, sorteos e musica.

O acto tera lugar nas instala-
ciéns de Andaina Pro Saude Men-
tal en Ordes (rda Emilia Pardo Ba-
zan, 14) e para participar é preciso
confirmar previamente asistencia
chamando ao 981 076 405 ou no
613 071 703.

ORDES Executarase unha senda peonil e renovarase o firme e o saneamento

Deputacion e Concello invisten mais de
926.000 na estrada de acceso a Poulo

O presidente da Deputaciéon da
Coruia, Valentin Gonzalez Formoso,
e o alcalde de Ordes, José Luis Mar-
tinez Sanjurjo, asinaron o conve-
nio de colaboracién para executar as
obras de mellora da seguridade via-
ria na estrada provincial DP-5905,
que conecta a DP-3802 co nucleo de
Poulo. A actuacion, que conta cun or-
zamento de 926.816,11 euros e des-
envolverase ao longo de 1,3 quiléme-
tros, darad continuidade ao itinerario
peonil que parte do nucleo urbano de
Ordes e chega actualmente ata o nu-
cleo de A Calle, a carén da DP-5905.

Formoso destacou que a actua-
cion pretende “facer madis segura
unha estrada que forma parte da
vida diaria dos vecifios e vecifas de
Poulo, creando un espazo propio para
os peéns e mellorando ao mesmo
tempo a propia estrada”. O presi-
dente provincial salientou tamén que
se trata “dun investimento impor-
tante nunha zona rural, que mello-
rara tanto os desprazamentos cotians
da vecifianza como o paso dos pere-
grinos polo Camifio Inglés”.

PROXECTO

O proxecto contempla a constru-
cién dunha senda peonil de dous me-
tros de ancho, executada con formi-
gon coloreado e separada da circu-
lacion de vehiculos, asi como cune-

Valentin Gonzalez Formoso e José Luis Martinez Sanjurjo formalizaron o convenio

tas transitables de seguridade e, nos
puntos nos que sexa necesario, mu-
ros de pedra granitica para a conten-
cion de terras. A actuacion dividirase
en dous treitos de senda unidos por
unha zona central de convivencia en-
tre vehiculos e pedns.

Precisamente nesta zona central,
onde se concentra boa parte das edifi-
cacions e por onde discorre o Camifio
de Santiago-Camifio Inglés, crearase
unha plataforma Unica elevada. Na
traza do Camifio o pavimento terd un
acabado especifico mais natural e in-
corporara franxas de lousas de pedra
granitica para favorecer a sua integra-
cién na contorna.

As obras serviran tamén para com-
pletar as redes municipais de sanea-
mento e abastecemento. No caso do
saneamento instalarase unha nova
canalizacidn e executaranse 44 pozos
de rexistro, ademais dunha condu-
cién preparada para unha futura im-
pulsidon. Tamén se ampliard a rede de
abastecemento de auga.

A intervencién inclie unha nova
rede de recollida de augas pluviais,
canalizacidén para iluminacidn publica
e a renovacion do firme da estrada
mediante o estendido dunha nova
capa de mestura bituminosa e repin-
tado das marcas viarias. O prazo de
execucion é de seis meses.

FRADES O municipio conta na actualidade con tres instalacions operativas

Do Campo e Rey visitan as casas nino

A delegada da Xunta na Coruiia,
Belén do Campo, acompafada polo
alcalde de Frades, Roberto Rey, e o
concelleiro de Ensino, Manuel Fe-
rreiro, visitou as casas nifio de Xoa-
nifia (Abelld), a primeira que abriu as
sUas portas na provincia, e Axouxere
(Galegos). Unhas visitas nas que fixo
un balance positivo das casas nifio, un
servizo pioneiro que Galicia comezou
a implantar hai dez anos e que estd a
ser imitado por outras comunidades.
Ademais, lembrou que esta aberta a
convocatoria de axudas para crear 5
novas casas nhifio.

Pola sua banda, o alcalde de Fra-
des puxo en valor o traballo das tres
casas nifio operativas no municipio:
Xoanifia, Axduxere e Garatuxa (Vitre).
Uns servizos cos que o Concello cola-
bora economicamente, cunha achega
anual de 600 € a cada entidade, e fa-
cendo actividades. Ademais. Rey sa-

A casa nifio de Xoanifia foi a primeira que abriu as suas portas na provincia

lientou “aimportancia das Casas Nifo
en concellos rurais como Frades que
non dispofiemos de garderia munici-
pal xa que, por desgraza, non temos
0 numero necesario de nacementos
para encher unha instalacion seme-

llante. Sen embargo, somos dos mu-
nicipios que contan con mais Casas
Nifo, un total de tres que permiten
dar un servizo personalizado e gra-
tuito a 15 nenos de 0 a 3 anos, o que
cubre as nosas necesidades”.

FRADES As obras dotaron ao centro dunha bomba de calor e de aire acondicionado

Reabre o centro de saude de Ponte
Carreira tras unha inversion de 150.000€

O centro de saude de Ponte Ca-
rreira reabriu as suas portas despois
de dous meses pechado e coa aten-
ciéon médica desviada ao consultorio
de Abella. Dous meses nos que o Con-
cello de Frades e a Xunta de Galicia in-
vestiron madis de 150.000 euros nun-
has obras de eficiencia enerxética,
que permitiran incrementar o confort
tanto dos pacientes como dos profe-
sionais que traballan no centro.

Asi o puideron comprobar o al-
calde de Frades, Roberto Rey; o con-
celleiro de Sanidade, Manuel Fe-
rreiro; e o concelleiro de Deportes,
Juan Carlos Portos, durante unha vi-
sita previa as instalaciéns, onde com-
probaron que todo estaba perfecta-
mente listo. “As obras consistiron no
cambio de toda a arquitectura meta-
lica do centro de saude, asi como a
instalacién dun novo sistema de ca-
lefaccion, alumeado e aire acondicio-
nado, polo que as condiciéns nas que
se prestara a atencién sanitaria aos
nosos vecifios e vecifias verase signi-
ficativamente mellorada”, apunta Rey
Martinez.

DETALLE DAS OBRAS

As obras incluiron a incorporacién
dun sistema de estanqueidade e illa-
mento térmico entre carpintaria e
obra, mediante aplicacién dunha es-
puma adhesiva autoexpansiva elds-
tica de poliuretano e a substitucion
da carpintaria exterior acristalada por
carpintaria de aluminio con rotura
de ponte térmico con vidro dobre de
baixa emisividade térmica.

Tamén se colocou unha nova lu-
minaria circular central, con [dmpada
LED suspendida, e outras luminarias
LED de apoio. Ademais, instalouse un
sistema de bomba de calor, con ca-
tro unidades interiores de aire acon-
dicionado, e rehabilitouse enerxetica-

Alcalde e concelleiros comprobaron a correcta execucion das obras de mellora

mente a fachada e o falso teito con-
tinuo a través dun illamento termoa-
custico de la mineral.

O concelleiro de Sanidade, Ma-
nuel Ferreiro Marzoa, fixo fincapé “no
bo labor desempenado pola empresa
adxudicataria, Construciéns José La-
gares, quen cumpriu escrupulosa-
mente os prazos”. O Concello xa pre-
sentou ante da Conselleria de Sani-

dade outro proxecto por un importe
de 37.122 euros. “Queremos pintar
o interior de todo o centro de saude
e dotalo dunha sala de urxencias to-
talmente funcional”, apunta Ferreiro
Marzoa, quen apunta que “asi cum-
priremos un compromiso coa veci-
fanza de que ao final deste mandato
teriamos un centro de saude practica-
mente novo”.

O PSdeG-PSOE esixelle & Xunta
qgue incremente os recursos hu-
manos e materiais do Centro de
Saude e garanta unha atencidn pu-
blica de calidade no municipio. A
voceira socialista en Ordes, Noelia
Rivadas, explica que entre as prin-
cipais reivindicaciéns se atopa a re-
cuperacién do servizo de tarde e
o aumento do persoal sanitario.

Piden mais profesionais en Ordes

“Chegamos a ter dous profesionais
de medicina e dous de enfermeria.
Hoxe temos unha atenciéon moito
mais limitada”, denuncia.

Rivadas reclama tamén a incor-
poracién dun pediatra de garda
para o PAC, asi como melloras nas
condiciéns da sala de fisioterapia
e a creacién dunha sala de raios X
con persoal propio.

CERCEDA

O Aquapark pechaa
temporada de veran
con 131.000 visitas

O Aquapark de Cerceda pechou
o verdan coa visita de 131.000 usua-
rios e usuarias, Entre o 10 de xufio
e 0 6 de setembro. O balance é po-
sitivo tanto polas cifras de visitan-
tes como polo desenvolvemento
da propia tempada, marcada por
unha entrada diaria moi estable.

O alcalde de Cerceda, Juan Ma-
nuel Rodriguez, valorou os resulta-
dos: “Superar os 131.000 usuarios
confirma que o Aquapark segue
sendo un referente en Galicia e un
motor de actividade econdmica e
de emprego para o municipio du-
rante todo o veran”.

Ademais, o rexedor avanzou as
melloras previstas para a vindeira
campafa: “De caraa 2027 imos ter
en funcionamento o novo sistema
de placas solares, que nos van per-
mitir elevar a temperatura da auga
e gafiar en confort para as persoas
que nos visitan. Temos gana de po-
fielas en marcha despois desta ex-
celente tempada”.

MESIA

O Concello organiza
unha excursion de
tres dias a Portugal

O Concello de Mesia e Excur-
siones Miranda organizan unha
excursion a Lisboa, Buddha Eden,
Obidos e Nazaré do 24 ao 26 de
outubro. O prezo é de 320 euros
e inclie unha habitacién dobre de
hotel, os traslados en autobus, ser-
vizo de almozo, xantar e cea e visi-
tadas guiadas.

As inscricions estan abertas
nos Servizos Sociais do Concello
de Mesia (981 687 238 ou 981 687
001).

ACTUALIDADE

TORDOIA Conta con 16 prazas residenciais e permitira a creacion de 14 postos de traballo directos

Tordoia inaugura o Fogar Residencial

de Persoas Maiores“Rosalia de Castro”

Descubrimento da placa conmemorativa da residencia

O Concello de Tordoia inaugurou
o novo Fogar Residencial de Persoas
Maiores “Rosalia de Castro”, unha in-
fraestrutura chamada a converterse
nun referente da atencidn as persoas
maiores no rural galego e que supén
un importante avance na mellora dos
servizos sociais do municipio. O acto
estivo presidido polo alcalde de Tor-
doia, Toni Pereiro, e contou coa pre-
senza do delegado do Goberno en
Galicia, Pedro Blanco, do subdele-
gado do Goberno na Coruiia, Julio Al-
calde, asi como dos alcaldes de Ca-
rral, Ordes e Cerceda.

Un dos momentos mais emoti-
vos da xornada foi o descubrimento
da placa conmemorativa da residen-
Cia, que leva por nome Rosalia de Cas-
tro en homenaxe 3 escritora mais uni-
versal de Galicia. Na placa figura unha
das suas reflexions madis inspirado-
ras: “Non importa que os sofios sexan
mentira, pois é certo que quen morre
sofiando é afortunado, mentres quen
vive sen sofiar é infeliz”.

Tras o descubrimento da placa, as
autoridades visitaron as instalaciéns
e comprobaron as caracteristicas dun
edificio desenado para ofrecer unha
atencién moderna, segura e persona-
lizada as persoas maiores.

Durante moitos anos os na-
turalistas crian que o canto dos
paxaros era cuestion exclusiva
dos machos (teoria creada polo
propio Charles Darwin).

Sen embargo, investigacion
recentes aportan a idea de que
as femias tamén o exercen, son
femias que non emigran e que

PROXECTO HISTORICO

Durante a sua intervencién, o al-
calde de Tordoia destacou que a aper-
tura da residencia constitue “un dos
proxectos mais importantes da histo-
ria recente do municipio” e unha res-
posta a unha das principais deman-
das da vecinanza.

“Hoxe é un dia histérico para Tor-
doia. Esta residencia era un compro-
miso adquirido coa nosa vecifanza
e hoxe convértese nunha realidade.
Tratase dun servizo esencial que nos
sitia na Champions League dos servi-
zos sociais entre os concellos do noso
tamafio. Estamos convencidos de que
investir nas persoas é o mellor investi-
mento que pode facer unha adminis-
tracion.”

O rexedor lembrou que este
proxecto forma parte dunha estra-
texia de reforzo dos servizos publicos
impulsada polo Concello nos ultimos
anos, na que tamén se incluen a am-
pliacidn da escola infantil municipal, a
creacién de tres Casas do Maior que
ofrecen atencion gratuita en horario
didrno as persoas maiores do muni-
cipio, a proxima inauguracién do Cen-
tro Social de Pontepedra e o servizo
de transporte para o alumnado de ba-
charelato que estuda en Ordes.

As habitacions estan totalmente equipadas para o seguimento continuo do paciente

Antonio Pereiro asegurou que este
proxecto representa o modelo de con-
cello polo que aposta o Goberno mu-
nicipal: “Queremos seguir apostando
por servizos publicos de calidade que
axuden a fixar poboacion, atraer no-
vas familias e facer que Tordoia con-
tinde medrando ano tras ano. Ese é o
Noso compromiso: construir un con-
cello con mais oportunidades, mello-
res servizos e mais calidade de vida
para todas as xeracions”.

TRANSICION XUSTA

Pola stia banda, o delegado do Go-
berno puxo en valor o papel dos fon-
dos de Transicion Xusta para facer
realidade proxectos que contriblen
a cohesién territorial, fortalecen os
servizos publicos e melloran a cali-
dade de vida da cidadania nos muni-
cipios do rural. Asi, Blanco puxo esta
infraestrutura como “un exemplo do
compromiso do Goberno de Espafia
cos servizos publicos de calidade, co
reto demografico e coa creacion de
emprego”. “Hoxe pofiemos en valor
unha forma de entender as politicas
publicas”, dixo Pedro Blanco, quen in-
cidiu no impulso do Goberno ao “for-
talecemento do sistema publico de
dependencia” en Galicia.

O canto dos paxaros

José Manuel Muirio Pardo, usuario de Andaina Pro Saude Mental

tentan conservar o seu propio
territorio; pola contra, as fe-
mias que emigran chegan des-

pois dos machos e xa eles de-
fenden o seu territorio repro-
dutor.

Un investimento duns
1,7 milléns de euros

A construcién do Fogar Resi-
dencial de Persoas Maiores “Ro-
salia de Castro” supuxo un in-
vestimento préximo aos 1,7 mi-
ll6ns de euros, financiado con
fondos do programa de Transi-
ciéon Xusta. Permite ofrecer 16
prazas residenciais, ademais de
crear 14 empregos.

A residencia dispdn de todos
0S Servizos necesarios para ga-
rantir unha atencion integral as
persoas usuarias. Conta con co-
cina, lavanderia, salas de convi-
vencia, espazos comuns e habi-
tacions totalmente equipadas
con sistemas de domdtica que
permiten o seguimento conti-
nuo e a atencion personalizada
de cada residente. Ademais, o
edificio foi proxectado baixo cri-
terios de alta eficiencia enerxé-
tica, cun excelente nivel de illa-
mento, sistemas de climatiza-
cion de baixo consumo e solu-
cions sostibles que reducen o
gasto enerxético.

O canto producese coa in-
tencion de conquistar ds fe-
mias e tamén para advertir aos
adversarios conxéneres da sua
presenza; e loitar contra a com-
petencia de maneira cantora.

Nos vemos o canto como
algo fermoso, as aves témano
como un berro de guerreiro.

ORDES O poligono ordense lévase beneficiado de 3 axudas que suman 366.000 euros

A Xunta achega 130.000 € para soterrar
unha lina de media tension en Merelle

A delegada da Xunta na Corufia,
Belén do Campo; o alcalde de Ordes,
José Luis Martinez Sanjurjo; e repre-
sentantes da asociacion de empresa-
rios do poligono visitaron o poligono
industrial de Merelle para supervi-
sar as melloras realizadas do soterra-
mento da lifia aérea de media tension
gue contaron cunha achega da Xunta
de mais de 130.000 euros plurianual
2024-2025 destinada ao reforzo e a
extensidon das redes de distribucién
eléctrica dos parques empresariais.

Ademais, este poligono tamén
contou, o ano pasado, cunha achega
de maés de 120.000 euros, da orde de
Infraestruturas dos Parques Empre-
sariais, para a mellora dos seus ac-
cesos ao parque empresarial e este
ano 2026 conta con outros mais de
116.000 euros para varias melloras
nas suas infraestuturas viarias. As
tres actuacions supuxeron un inves-
timento total por parte da Xunta de
mais de 366.000 euros.

A actuacion deste ano incluiu a
execucién dunha nova lina soterrada
de 614 metros de media tensién
desde o centro de transformacion,

Delegada da Xunta e alcalde supervisaron as obras de soterramento da lifia

incluindo as conexién cos centros de
transformacion existentes o que per-
mite alimentar un punto do poligono
gue antes recibia subministracion a
través dunha lifa aérea de media ten-
sién de 600 metros.

O proxecto incluiu tamén a reti-
rada da lifa aérea que atravesaba o
poligono industrial, cunha intensi-
dade maxima admisible de 130 am-
perios que foi substituida por unha

lina soterrada dunha intensidade de
348 amperios, 0 que supon un no-
table incremento da capacidade de
transporte respecto da infraestru-
tura actual. Deste xeito, reforzouse a
rede eléctrica de distribucidon no po-
ligono empresarial, dotandoa dunha
infraestrutura soterrada de maior ca-
pacidade e mellorando as condiciéns
de alimentacion eléctrica dos puntos
conectados a rede.

OROSO

Gomez visita o viveiro
publico da Falmega

A conselleira de Medio Rural,
Maria josé Gomez, e o alcalde de
Oroso, Alexander Doval, visitaron
0 viveiro publico da Falmega, que
conta cun novo horto de semen-
tas de Pinus radiata para a produ-
cidn de material forestal de repro-
ducion cualificado para loitar con-
tras as pragas.

FRADES

O Concello afasta os
estorninos da praza de
Ponte Carreira polas
molestias que causaban

O Concello de Frades vén de
solucionar un problema de saude
causado pola gran concentra-
cién de estornifios na contorna de
Ponte Carreira. E é que as deposi-
ciéns destes paxaros “son especial-
mente prexudiciais para a carroce-
ria dos vehiculos e para as instala-
ciéns municipais, ademais de po-
der causar problemas de saude
publica”, sinala Manuel Ferreiro,
concelleiro de Sanidade.

Unha situacidon sensible na
praza de Ponte Carreira pois “é un
lugar onde estdn emprazadas ins-
talaciéns como son o parque in-
fantil, a tirolifia e o parque biosau-
dable para os maiores, ademais
de ser esta zona a sede da feira
mensual. E, por moito que incre-
mentamos as frecuencias de lim-
peza, non conseguiamos ningun
avance”, apunta Ferreiro Marzoa.

SEN DANO A FAUNA

Por iso, o Concello de Frades
optou por recorrer un ano mais
4 contratacion dun servizo espe-
cializado para realizar o control
da poboacion de estornifio negro
(Sturnus unicolor) e pinto (Stur-
nus vulgaris) na contorna do casco
urbano. Una intervencidn, auto-
rizada pola Conselleria de Medio
Ambiente e Cambio Climatico.

Para afastar os estornifios,
mesturdronse sons de alarma da
propia especie en horario noc-
turno con voos de intimidacién
con aguias de Harris adestradas,
cuxos voos pola zona serviron para
espantar o groso da poboacién de
estornifos que durmia na praza.
Unhas actuaciéns nas que se evi-
tou que os exemplares sobre os
que se actuou sufriran ningun
dano fisico.

Leis & Negocios SL

Contamos coa garantia de poder recorrer a
unha asesora profesional sempre que o

necesitamos.

Encargase de todo o papeleo do nosa

negocio.

Por iso agora disfrutamos mais da nosa

profesion e do tempo de lecer.

Pilar Leis Pufial

Avogados e Asesores de empresas
Avda. Romero Donallo, 29

15706 Santiago

9814631 30

ORDES

Licitadas por 470.000 €
a senda por Reboredo
carao poligono e
beirarriias no Casal

O Concello de Ordes vén de sa-
car a licitacion a adxudicacién das
obras do proxecto “Senda por Re-
boredo cara ao Parque Empresa-
rial de Ordes e outros”. Conta cun
un investimento total de 471.262
euros financiados con cargo ao re-
manente liquido de Tesoureria do
Concello.

O proxecto técnico recolle unha
senda peonil de 470 metros de
longo por Reboredo cara ao par-
qgue de Merelle. Unha senda con
formigén e grixo, delimitada por
un bordo interior, con sistema para
a recollida de augas pluviais.

Ademais, incliense as fases 3
e 4 da construcién de beirarrdas
no Casal. Na terceira fase construi-
ranse 450 metros de beirarrdas
cunha base de grixo e capa de for-
migon, protexidas por un bordo.
Ademais da rede de pluviais, exe-
cutarse dous muros de 45 metros
de longo por 1,5 metros de alto.
A cuarta fase das beirrarruas (Ca-
sal-Campomaior) inclie 360 me-
tros de beirarrdas con caracteris-
ticas similares as anteriores, ade-
mais de tubaxes de 315 milime-
tros. A maiores, habilitarase unha
senda provisional nun tramo inicial
de 190 metros

O proxecto tamén inclie obras
de afirmado no Casal (Zona Cam-
pomaior), no acceso ao Alto (Fran-
gueira) e na pista de Vilar (AC-524
a Rda da Igrexa).

CERCEDA

Preto de 91.000 persoas
visitaron o complexo
medioambiental de
Cerceda en 2025-2026

Preto de 91.000 persoas visi-
taron no uUltimo ano o complexo
medioambiental de Cerceda para
cofiecer de primeira man o tra-
tamento que reciben os residuos
producidos pola maior parte de
Galicia. Con este programa, a Con-
selleria de Medio Ambiente e Cam-
bio Climatico pretende divulgar as
instalacidns e o servizo que presta
Sogama en 304 concellos galegos.

O informe de balance corres-
pondente 3s visitas realizadas no
periodo 2025-2026, demostra o
éxito e a consolidacion desta ini-
ciativa, que cualifican como unha
experiencia enriquecedora, intere-
sante, dindmica e moi proveitosa.

TRAZO A Xunta achegou mais de 15.000 euros para o pintado exterior do templo

“Posta en branco“da igrexa de
Santa Eufemia de Vilouchada

A delegada da Xunta na Coruiia,
Belén do Campo, xunto & alcaldesa
de Trazo, Josefina Sudrez, e o director
territorial da Conselleria de Cultura,
Lingua e Xuventude, Severino Alva-
rez, supervisaron o resultado final dos
traballos que se executaron de me-
llora na igrexa de Santa Eufemia de Vi-
louchada, realizadas grazas a un apoio
do Goberno galego de mais de 15.000
euros.

Durante a visita, a representante
da Xunta comprobou o resultado
desta actuacién que consistiu na lim-
peza da superficie e posterior pintado
do exterior do templo. Esta actuacién
sumase 4 realizada hai un ano que se
centrou en solucionar o mal estado
dos paramentos interiores afectados
polo lume por un incendio que afec-
tou ao interior do templo que contou
cun orzamento de mais de 18.000 eu-
ros.

Nesta lifia, Belén do Campo apun-
tou que “estas intervencions enca-
dranse no firme compromiso da Xunta
coa restauracién, conservacion e pro-

teccion dos monumentos estendidos
por todo o territorio galego”. O san-
tuario de Santa Eufemia é unha edifi-
cacion de planta de cruz latina cons-
truida con cantaria e cachotaria de
granito recebado. O estilo da fachada

A delegada da Xunta e a alcaldesa comprobaron o resultado do pintado da igrexa

é claramente neocldsico do século
XIX. O edificio ten engadidos posterio-
res. Este templo estd protexido ao ter
consideracién de ben catalogado. As
obras realizdronse semanas antes da
gran romaria de San Mateo.

ORDES As obras suporan un investimento de preto dos 200.000 euros

Licitadas as obras da nova sala de
lectura e espazo cultural multiusos

O Concello de Ordes vén de lici-
tar as obras de instalacién dunha sala
de lectura e espazo cultural multiusos
nas antigas oficinas da Mancomuni-
dade, situadas nos baixos da Alameda.
A financiacién do proxecto correrd a
cargo do propio Concello, 50.000 eu-
ros, e da Xunta de Galicia, que ache-
gard un total de 150.000 euros tras o
convenio asinado coa Conselleria de
Cultura, Lingua e Xuventude. A sua
adecuacion permitird dotar o munici-
pio dunha infraestrutura versatil, ac-
cesible e de servizo ininterrompido
(24 horas), ampliando as capacidades
da biblioteca municipal adxacente sen
restricidns horarias.

Ademais de zona de fomento para
a lectura e o estudo, no seu interior
poderanse levar a cabo presentacions
e encontros literarios nun espazo dia-
fano cun mobiliario facilmente recon-
figurable. Tamén servird para a ce-
lebracién de actividades especificas
como contacontos e obradoiros, ou
mesmo para exposicidns temporais.

O criterio estético priorizarad o fo-
mento da concentracién dos usuarios,
polo que a paleta de materiais utili-

zados se limita @ madeira e & pureza
do branco. A distribucion articularase
mediante grandes mesas corridas e
unha mampara de vidro que delimi-
tard unha aula destinada a creacion
e investigacion grupal (debates, clubs
de lectura, etc.). Tamén contara cunha
pequena zona de office con maquinas
expendedoras integradas.

Co obxectivo de lograr a sua

maxima rendibilidade, a sala podera
ofrecer servizo ao publico de forma
ininterrompida. En horario diurno po-
dera conectarse coa biblioteca muni-
cipal, funcionando como unha exten-
sién natural dos seus fondos. Tamén
caberd a posibilidade de acceder a ela
a partir da tardifia e durante toda a
noite grazas a unha entrada indepen-
dente accesible desde a via publica.

OROSO Tera lugar os dias 26 e 27 de setembro no Paseo do Carboeiro

O Xl Psicotroita reunira en Oroso a
referentes da musica alternativa

O Psicotroita prepara a sta un-
décima edicion como unha das citas
mais singulares da musica alterna-
tiva en Galicia. Os dias 26 e 27 de se-
tembro, o Paseo do Carboeiro de Si-
glieiro converterase nun punto de en-
contro para os amantes das guitarras,
o garage, o punk, o power pop, o surf
rock, a psicodelia e outras expresiéns
da musica popular contemporanea.
Un festival de caracter gratuito que
conta co apoio da Xunta de Galicia, a
través da Axencia Turismo de Galicia,
no marco dos Concertos do Xacobeo.

O festival foi presentado polo al-
calde de Oroso, Alex Doval, e o comi-
sario do Xacobeo 2027, Marcos Go6-
mez Roman, que estiveron acompa-
fados de Manuele Caamagno, orga-
nizador do Psicotroita; e a concelleira
de Cultura, Maria Requejo. Doval ani-
mou a vecifianza “a desfrutar dunha
nova edicidn dun festival que forma
xa parte da identidade cultural de Si-
glieiro”. Pola sua banda, Marcos Gé6-
mez destacou “a capacidade do Psico-
troita para construir, desde Siglieiro,
unha proposta cunha personalidade
musical moi definida e perfectamente
recofiecible”. Neste sentido, puxo en
valor que, despois de mais dunha dé-
cada, o festival “mantén intacta a sua
identidade e segue apostando por
unha programacién que non busca
seguir tendencias, sendn crear unha
experiencia propia arredor da musica,
da festa e do encontro entre o publico
e os artistas.

PROGRAMACION
O sabado 26, a partir das 13:00

Rock, garage, punk, power pop, surf rock, psicodelia e cumbia compofien o cartel

horas, contard con Mujeres, unha
das formaciéns mais recofiecidas do
rock de guitarras da peninsula, xunto
con Familia Caamagno, que presen-
tard o seu novo traballo, Disco Co-
marcal, acompanada pola Orquestra
do Quince. A programacion inclue ta-
mén a banda britanica Eel Men, unha
das propostas actuais do punk ga-
rage londiniense, ademais de Rager,
Pladiir e Orquestra Neverloura.

O domingo 27 serd a quenda do
musico arxentino Rolando Bruno, re-
ferente da chamada cumbia trash,
dos catalans Los Tiki Phantoms e do
seu particular universo de surf rock
instrumental e de Pidechas o Corpo,
gue se encargara dunha longa sesién
vermu de peche. O cartel retne asi

CERCEDA Natural de Cerceda, exerceu como coordinador do Grao os U

propostas de diferentes procedencias
e xeracions, mantendo unha das prin-
cipais caracteristicas do Psicotroita:
unha seleccion artistica afastada das
féormulas mais previsibles e baseada
na personalidade dos proxectos.

Un dos elementos diferenciais do
festival é a sua celebracion nun espazo
verde como o Paseo do Carboeiro. O
formato ao aire libre, préximo e fa-
miliar permite que a musica se inte-
gre coa contorna e ofrece unha ex-
periencia afastada dos grandes recin-
tos. O festival contard tamén con pos-
tos de comida populares, con opcidns
para diferentes gustos e necesidades
alimentarias, asi como con zonas para
sentar, xantar e compartir a xornada
sen perder de vista o escenario.

MESIA

As Branas de Valga
acolleran all Ruada de
Mesia 0 27 de setembro

As Brafias de Valga (Visantofia)
acollerd o domingo 27 de setem-
bro a Il Ruada de Mesia, un evento
que auna musica, tradicion e ar-
tesania. A festa arrincara as 13:30
horas cunha sesién vermu a cargo
de “Tanto nos ten”, que dard paso
a unha serie de xogos tradicionais
durante toda a tarde da man de
Xotramu.

As catro da tarde habera dous
obradoiros de papel e de barro,
xunto & actuacion da Escola de
Musica e Baile Tradicional de Me-
sia, a quen seguiran Maria Raxeta
e Pedra Mallada. As 18:00 horas,
concerto “Termando dos marcos”,
de Bouba.

ORDES

Pineiro celebra as
festasnahonraa
San Francisco de Asis

Pifieiro acollerd o 2 e 3 de outu-
bro as festas na honra de San Fran-
cisco de Asis, que arrincaran o ven-
res 2, as 22:30 horas, coas actua-
ciéns do Grupo Beatriz e Disco M6-
bil Son de Festa con DJ SON1C. O
sabado 3 comezard cun pasarruas
da Banda Ordes, que volvera ac-
tuar tras a misa solemne das 12:30
horas. As 13:50, Roi Blanco e Mar-
cos Villaverde “Choni” daran o pre-
gdn, que dard paso das actuaciéns
de Sementes do Arte e Trio Albo-
rada, que volverd actuar na ver-
bena nocturna xunto a Unién vy
Fuerza a partir das 22:30 horas.

timos anos

Fernando Martinez, novo decano de Direccion
e Xestion Publica na Universidade de Vigo

O profesor da Area de Ciencia Po-
litica e da Administracidon Fernando
Martinez, nado en Cerceda, é o novo
decano de Direccion e Xestion Pu-
blica da Universidade de Vigo. A sUa
candidatura recibiu o respaldo una-
nime da Xunta de Facultade. Dou-
tor en Dereito Publico e Teoria do Es-
tado pola Universidade de Santiago,
Martinez Arribas é profesor da Uni-
versidade de Vigo desde 2012 e inte-
grante do grupo de investigacion Ob-
servatorio da Gobernanza G3. Tras

exercer como coordinador do Grao
en Direccidn e Xestién Publica os ul-
timos dous anos, tomara o relevo a
fronte do Decanato do profesor En-
rique Varela, de quen destacou o seu
traballo pois foi quen “puxo en mar-
cha a facultade”.

Como principais retos deste man-
dato de seis anos, Martinez sinalou
a consolidacién da facultade, tanto
no eido institucional como en mate-
ria de captacién de alumnado, o fo-
mento da innovacidn e da internacio-

nalizacién e a empregabilidade das e
dos titulados. No ambito de calidade,
lembrou que o centro debera reno-
var as acreditacions dos seus titulos
“e haberd que ir dando pasos neste
sentido”, ao tempo que puxo o foco
na aposta do equipo polaigualdade e
a sostibilidade. Outros dos “bloques
fundamentais”, engadiu, serd seguir
traballando nos ambitos da virtuali-
zacién e da innovacién nunha facul-
tade que foi a primeira en implantar
un grao con modalidade virtual.

ORDES

Sexta edicion
da Convidada

Embruxo Gaiteiros e o Concello
de Ordes organizan a sexta edicion
da Convidada, evento que xunta
musica, baile e cultura tradicional
que terd lugar o sabado 10 de ou-
tubro. Ofreceranse dous obradoi-
ros: de baile tradicional impartido
por Carlos Xosé e outro de pandei-
reta da man de Xisco Feijod, am-
bos cun prezo de 25 €. A oferta
complétase cun taller de fabrica-
cién de pandeiretas a cargo de Re-
gos Pandeiretas, por 70 euros. Ta-
mén haberd un taller gratuito de
enredos sonoros con Oli Xiraldez.

A sesidn vermu estarda ameni-
zada pola charanga Os Argallei-
ros, que dard paso ao xantar popu-
lar. As 19.30 horas xuntaranse na
alameda de Ordes todos os gru-
pos participantes nos cantos de ta-
berna, que percorrerdn os bares
da vila e rematara cunha gran fo-
liada na alameda ds 22.30 horas,
coas actuacidns da charanga Be-
nofan e da Requinta de Lampai.

TRAZO

Treixadura actuara
enVilouchada

O campo de Santa Eufemia de
Vilouchada acollera o sabado 26
de setembro, as 21:00 horas, un
concerto de musica tradicional ga-
lega de man do grupo Treixadura.
Entradas de balde no Concello.

OROSO Recoriecemento europeo a dous programas de 6° e 5° de Primaria

O CEIPP de Sigiieiro logra dous novos
Selos de Calidade Nacional e Twinnin

Os dous proxectos eTwinning des-
envoltos durante o curso 2025/2026
no CEIPP de Siglieiro vefien de ser
distinguidos co Selo de Calidade Na-
cional eTwinning. Con elas, o centro
conta xa con 11 recofiecementos a
sUa aposta continuada pola innova-
cion educativa, a colaboracién inter-
nacional e a participacion do alum-
nado en proxectos europeos. Os dous
proxectos premiados son Guardians
of Art, levado a cabo polo alumnado
de 62 de Primaria; e From our roots to
new routes: Creating the map of Cul-
tureVille, realizado co alumnado de
52 de Primaria.

O alumnado de 62 de Primaria
participou no proxecto Guardians of
Art, no que se converteu en auténtico
gardidn da arte. Para iso tivo que re-
cuperar as cores e a creatividade rou-
badas por The Shadow, realizando mi-
siéns inspiradas en artistas como Pi-
casso, Monet, Van Gogh, Paul Klee e
Leonardo da Vinci. O proxecto combi-
nou arte, creatividade, investigacion,
ferramentas dixitais e colaboracién
con alumnado doutros paises euro-
peos, dando lugar finalmente a unha
galeria virtual coas creacidns realiza-
das.

Pola sua banda, o alumnado de 5¢
de Primaria participou no proxecto
internacional From our roots to new
routes: Creating the map of Culture-

O sacerdote Diego Rios Noya,
natural de Trazo, vén de cumprir
0 66 aniversario da sla ordena-
cion sacerdotal, celebrada o 28 de
agosto de 1960 en Santiago. Seis
décadas marcadas pola sua dedi-

OROSO Natural de San Xoan de Campo (Trazo)

Diego Rios Noya celebra os
seus 66 anos de sacerdocio

cacion pastoral e por unha estreita
vinculacién co concello de Oroso.
O alcalde de Oroso, Alex Doval,
trasladoulle o recofiecemento e o
afecto do municipio por unha vida
dedicada ao servizo aos demais.

—

Porxecto Guardians of Arte: descubrir e protexer a arte

Ville no que, xunto con estudantes
doutros paises europeos, creou Cul-
tureVille, unha cidade virtual intercul-
tural. A través do inglés, compartiron
tradiciéns, gastronomia, arte, habi-
tos escolares e propostas sobre segu-
ridade dixital, creando colaborativa-
mente diferentes espazos da cidade,
como a Escola, o Restaurante, o Con-
cello, a Biblioteca ou o Centro de Ci-
berseguridade.

Ambos os dous proxectos permi-
tiron desenvolver competencias lin-
glisticas, dixitais, sociais e intercul-
turais, fomentando a creatividade, o
traballo en equipo e a cooperacion
europea.

A concesion destes dous Selos de
Calidade pon en valor o traballo reali-
zado polo alumnado e o profesorado
e a colaboracion establecida cos cen-
tros socios europeos. Asi mesmo, re-
cofece o uso educativo das ferra-
mentas dixitais, a creacién de produ-
tos comuns, a integracion curricular e
a difusion dos resultados dos proxec-
tos. Para o centro de Siglieiro, recibir
estes dous selos xusto antes de ini-
ciar un novo curso supén unha moti-
vacién para continuar apostando por
experiencias de aprendizaxe abertas
a Europa, nas que o alumnado poida
comunicarse, colaborar e aprender
con estudantes doutros paises.

FRADES Organizada por Son da Terrifia de Galegos

Quince grupos tomaron parte
na ll Foliada Fraga do Petén

Gran participacién na segunda
edicién da Foliada Fraga do Petdn,
organizada pola Asociacion Cultu-
ral Son da Terrifia de Galegos, en
colaboracion co Concello de Fra-
des e coa financiacién da Xunta

de Galicia e a Mancomunidade de
Ordes. Un evento que reuniu en
Galegos a quince grupos folcléri-
cos de toda a provincia que apro-
veitaron o bo tempo para tocar
ata ben entrada a noite.

FRADES Aposta pola posta en valor da cultura tradicional da comarca

O Concello acomete melloras para
lograr que o MUFRA sexa museo oficial

O Museo de Frades (MUFRA) esta
a desenvolver a segunda fase do
proxecto do centro de cultura tradi-
coinal, froito dun convenio entre o
Concello de Frades e a Conselleria
do Medio Rural para a promocién e
posta en valor da vida social, cultural
e educativa da comarca. A primeira
fase do proxecto, denominado “Me-
lloras no Centro de Cultura Tradicio-
nal: A Herdanda do Pasado”, incluiu a
elaboracion de dous murais por parte
de Joseba MP o ano pasado: un no
exterior do municipio e outro na sua
entrada.

Agora, a segunda fase do proxecto
inclde o pintado do interior do museo
e ainstalacién de alumeado, tanto xe-
ral como concreto (paneis led, alu-
meado de vitrinas...), e colocacién de
estanterias, novas vitrinas, exposito-
res, etc. Asi mesmo, realizaranse tare-
fas de mantemento e ampliacién da
coleccion actualmente expostas.

Unha vez realizadas estas mello-
ras e unidas a outras como a instala-
cién dun ascensor ou a mellora da efi-
ciencia enerxética do inmoble, o Con-

b

O MUFRA recibe anualmente un gran nimero de visitas de escolares

cello de Frades procederd a solicitar-
lle & Xunta de Galicia a clasificacién de
“Museo Oficial” para o MUFRA, con
horario e persoal de atencion propio.
Algo moi importante, habida conta do
gran nimero de escolares da comarca

FRADES

Herminia Costa celebra
o seu 100 aniversario

Oroso conta cunha nova cente-
naria... € xa van sete. Herminia Costa
Mallén, vecina de Siglieiro, celebrou
o seu 100 aniversario acompafnada
pola sua familia. Nada en Vilar de Cél-
tigos, Herminia leva mais de duas dé-
cadas en Siglieiro cunha traxectoria
vital vencellada & costura e ao traba-
llo no campo. O alcalde, Alex Doval,
achegouse ata o seu domicilio para
facerlle chegar os parabéns de toda a
vecifianza de Oroso.

e de fora dela que visitan este centro,
desfrutando das suas seccions de et-
nografia, arqueoloxia, tradicions, fo-
tos antigas... con mais dun milleiro de
pezas recollidas ao longo de décadas
de traballo.

ORDES

A xuntanza de maiores
retine a 850 persoas

Mais de 850 persoas participa-
ron na xuntanza de maiores, cele-
brada no pavillén Castelao Il e pre-
sidida por Perfecto Rodriguez Mui-
nos, xerente do Consorcio Galego
de Servizos de Igualdade e Benes-
tar, e o alcalde, José Luis Martinez
Sanjurjo, 4 fronte do equipo de go-
berno local e a outros representan-
tes da corporacidon municipal.

CERCEDA

O“CercedaTapea”
reuniraa 13 locais e
mais de 40 tapas

A segunda edicién do “Cerceda
Tapea” volve os dias 2, 3 e 4 de ou-
tubro. A ruta gastrondmica reunira
trece bares e restaurantes das dis-
tintas parroquias do municipio,
que ofreceran mais de corenta ta-
pas diferentes a un prezo popular
de 2 euros cada unha.

Participan nesta edicién A Ta-
berna, O Muifio, O Parque e O Pa-
nadeiro, en Cerceda; A Estacidn,
Pallas e O Lar 76, en Queixas; A Te-
lla, Orlando e O Pallas, na Silva; o
Estanco e Rodriguez, en Meirama,
e Golan, na Tablilla. Deste xeito,
a iniciativa volve estenderse ao
conxunto do territorio municipal.

ORDES

Teatro, musica,
maxia e humor no
Outono Cultural

O Concello de Ordes presentou
a programacion do Outono Cultu-
ral 2026, un ciclo que enchera de
actividade a Casa da Cultura entre
os meses de setembro e decem-
bro. Todas as funciéns daran co-
mezo as 20:00 horas e abranguen
propostas para todos os publicos,
desde o teatro infantil ata o humor
para persoas adultas, pasando po-
los malabares e a maxia.

O venres 25 de setembro, a
compaiiia Malasombra presentara
a sUa sua peza Cotorras. Outubro
arrancard cun concerto musical, o
xoves dia 1, da man de Cheny Wa
Gune. O venres 2, Empatia Teatro
presentara Esas cousas marabillo-
sas. O publico mdis cativo terd a
sUa cita o venres 9 de outubro con
Redrum Teatro e Os contos do lo-
bicdn. O circo e os malabares to-
maran o relevo o venres 16 con
Xampatito Pato e a sua obra Com-
paia. Para pechar o mes, o ilusio-
nismo do Mago Teto co seu espec-
taculo GaleRock ‘N’Magic enchera
de maxia a Casa da Cultura o ven-
res 23, dando paso ao humor de
Oswaldo Digon co mondlogo In-
Certo o venres 30.

En novembro, a actividade con-
tinda o venres 6 coa compania An-
tena e a peza Sol fuerza. O humor
e as risas regresaran o venres 13
da man do cdmico Pepo Suevos e
o seu espectdculo Orille!. O broche
de ouro porase o venres 4 de de-
cembro con Isabel Risco e As aven-
turas de Nabiza Girl: O estrafio
caso da Cultura Minguante.

ATLETISMO PIRAGUISMO En total tomaron parte 270 palistas de 12 clubs en kayak e canoa

Trazo acollera o sabado
26 de setembro unha
nova edicion do Trillazo

O Concello de Trazo, en colabo-
racion coa Deputacion da Corufia,
organiza a segunda edicién do Tri-
llazo, unha proba de atletismo que
terd lugar o vindeiro sabado 26 de
setembro, a partir das 11:00 horas,
con saida e meta no pavillén mu-
nicipal de Trazo. As inscricidns se-
ran gratuitas e estaran abertas en
Carreiras Galegas (www.carreiras-
galegas.com) ata as 23:59 horas do
mércores 23 de setembro.

O percorrido do Trillazo sera de
4,8 km, mentres que a mocidade
entre 14 e 18 anos fard un circuito
de 2,6 km e os de 10 a 12 outro de
1,2 km. Recibirdn medalla os 3 pri-
meiros clasificados e 3 primeiras
clasificadas de cada carreira por
categorias. Tamén habera probas
de 400 e 200 metros para os sub 8
e sub 6, respectivamente. Todos os
participantes recibirdn unha me-
dalla pola sua participacion.

O Il Trillazo esta incluido no
Xl Circuito de Carreiras da Depu-
tacién da Corufia e baixo o con-
trol da Federacion Galega de Atle-
tismo.

HIPICA

Exito dos XlIl Xogos
Ecuestres de Oroso

Oroso viviu a decimo terceira edi-
cién dos Xogos Ecuestres de Oroso,
gue reuniron en Pifieirén a afecciona-
dos ao mundo da equitacién e nume-
rosas persoas que se achegaron para
desfrutar dunha xornada diferente ao
aire libre. A cita permitiu gozar dunha
combinacion de actividade ecuestre,
musica e convivencia, nun espazo na-
tural que volveu converterse no es-
cenario dunha celebracién na que os
cabalos e a tradicion ecuestre foron
os grandes protagonistas.

O alcalde de Oroso puxo en va-
lor o ambiente vivido durante a xor-
nada e agradecer a participacion de
todas as persoas que fixeron posible
esta nova edicion, asi como das que
se achegaron ata a Gandara para go-
zar da xornada.

O lago das Encrobas acolle a primeira
regata Coventina Renovables

O lago das Encrobas acolleu a pri-
meira edicion da Regata Coventina
Renovables, a primeira competicién
deportiva disputada nesta lamina de
auga. Tomaron parte uns 270 palistas
de 12 clubs en kayak e canoa, nas ca-
tegorias prebenxamin, benxamin, ale-
vin, infantil e cadete.

A competicidn supon a estrea do
lago das Encrobas como escenario
de probas deportivas, afianzando os
seus usos de ocio no marco da tran-
sicién ecoldxica que atravesa o muni-
cipio. A intencién do goberno muni-
cipal é continuar apoiando este tipo
de eventos co obxectivo de dinami-
zar os usos do espazo, en compatibi-
lidade cos novos proxectos industriais
na contorna.

PREMIOS

Os grandes vencedores da xor-
nada foron os palistas do Club Fluvial
Lugo e do Club Ndutico de Pontece-
sures, con cinco e catro triunfos, se-
guidos pola Escola de Piragliismo Ciu-
dad de Pontevedra con tres. Os clubs
Ribeiras do Tambre, Cambados e Be-

A proba estivo organizada pola Federacién Galega de Piragtismo

tanzos levaron duas victorias, men-
tres que Ribadumia, Narén, Cabanas
e O Grove tiveron que conformarse
con un triunfo cada un.

Na entrega de premios participa-
ron o alcalde de Cerceda, Juan Ma-
nuel Rodriguez, e o concelleiro de De-
portes, Oscar Golan, xunto con repre-

FUTBOL Un novo torneo cos catro clubs do municipio

A ED Xuventude Oroso gana o
| Torneo Concello de Oroso

O Campo Municipal Lino Ba-
lado acolleu a primeira edicién do
Torneo Concello de Oroso, unha
iniciativa promovida polo Con-
cello coa participacion dos catro
clubs do municipio: ED Xuventude
Oroso, SD Deixebre, Siglieiro FC
e Atlético Orosino. O acto serviu
para homenaxear a Tonecho Lifia-

res (Sigteiro FC); José Ferro (ED
Xuventude Oroso) e José Maria
Rama (SD Deixebre) pola sua tra-
xectoria e o traballo feito durante
mais de duas décadas.

A ED Xuventude Oroso procla-
mouse vencedor, seguido pola SD
Deixebre, o Siglieiro FC e o Atlé-
tico Orosino.

sentantes da Federacion Galega de Pi-
ragliismo e de Coventina Renovables.

Dende o Goberno cercedense va-
loraron a estrea do lago das Encrobas
como escenario deportivo e desexa-
ron que esta regata Coventina Reno-
vables tefia continuidade nos proxi-
mos anos.

XADREZ

Siglieiro acolle o Il Torneo
Internacional de Xadrez
Concello de Oroso

O Pavillén Juanito Amigo de Si-
glieiro converteuse no punto de en-
contro para os amantes do xadrez
coa celebracién do Il Torneo Interna-
cional de Xadrez Concello de Oroso,
unha cita que alcanza a sUa segunda
edicién consoliddandose como unha
das propostas deportivas do munici-
pio.

Ademais, o torneo contou cun im-
portante atractivo deportivo ao ser
puntuable para o Circuito Galego de
Xadrez e para o Circuito da Deputa-
cién da Corufia, o que permitiu aos
participantes sumar puntos para as
respectivas clasificacidns e contribuiu
a incrementar o nivel competitivo da
proba.

FUTBOL Deputacién da Corufia e Concello financiaron as obras cun investimento de mais de 312.000 euros

Cerceda estrea o renovado céspede
artificial do complexo deportivo do Roxo

O presidente da Deputacion da
Coruiia, Valentin Gonzalez Formoso,
e o alcalde de Cerceda, Juan Manuel
Rodriguez, participaron no acto de in-
auguracion do renovado campo de
futbol de céspede artificial do com-
plexo deportivo do Roxo, unha actua-
cién que supuxo un investimento to-
tal de 312.781,94 euros. A Deputa-
cién financiou o 80% do proxecto e o
Concello de Cerceda aportou con fon-
dos propios o0 20% restante.

O presidente provincial sublifiou
gue a renovacion do campo permi-
tirda “ofrecer aos clubs de Cerceda,
a0s nenos e nenas das categorias de
base e ao conxunto das persoas usua-
rias unhas instalaciéns mais moder-
nas, seguras e adaptadas as necesi-
dades actuais”. Pola sua banda, o al-
calde salientou que se trata “dunha

Valentin Gonzalez Formoso e Juan M. Rodriguez participaron no acto de inauguracion

actuacién moi necesaria nun campo
que soporta unha actividade depor-
tiva intensa ao longo de todo o ano.
Hoxe contamos cun campo comple-

tamente renovado, con mellores con-
diciéns para adestrar e competir e
cunha superficie mais segura para os
nosos deportistas”, dixo Rodriguez.

RENOVACION INTEGRAL

A actuacién permitiu renovar
unha instalacién que acumulaba mais
dunha década de uso intensivo e cuxo
terreo de xogo presentaba un impor-
tante deterioro. Os traballos incluiron
a retirada do antigo céspede e o apro-
veitamento de parte dos materiais,
a nivelacién da superficie de aglo-
merado asfaltico e a instalacién dun
novo céspede artificial de ultima xe-
racién, mais resistente e preparado
para soportar un uso intensivo.

A intervencidn completouse coa
reparacién e substitucién dos tramos
deteriorados da canaleta perimetral
de drenaxe, o lastrado do campo e o
marcaxe regulamentario para a prac-
tica de futbol 11 e futbol 7. Tamén se
recolocou todo o equipamento de-
portivo perimetral.

Directora, alcalde e concelleiro de Ensino guiaron ao delegado da Conselleria

DEPORTES Licitada por mais de 209.000 euros

Reforma enerxética do
polideportivo do Campomaior

O Concello de Ordes iniciou a lici-
taciéon da reforma enerxética do poli-
deportivo do CEIP Campomaior, cun
orzamento total de 209.169,75 euros
financiados con cargo ao remanente
liquido de Tesoureria municipal.

Para acadar unha contorna mais
confortable para o alumnado e as
persoas usuarias, substituirase o re-
vestimento ceramico das fachadas
sur e leste da sala polivalente por

placas laminadas de alta presion con
illante de la mineral. No resto apli-
carase un revestimento térmico tipo
SATE con pintura plastica.

Tamén se substituirdn as cuber-
tas de chapa de aceiro por novos
paneis sandwich acusticos de aceiro
galvanizado. Instalarase un deshu-
midificador para controlar asi a hu-
midade e reformaranse os vestiarios
a través do cambio das luminarias.

DEPORTES Para incorporar airexadores

Frades inviste mais de 15.000 €
no pavillén de Ponte Carreira

O Concello de Frades vén de re-
matar as obras de mellora da eficien-
cia enerxética do pavillén polidepor-
tivo de Ponte Carreira, nas que inves-
tiu algo mdis de 15.000 euros. Uns
traballos consistentes na demolicidn
da cumieira existente do pavillén
para incorporar airexadores que fa-
vorezan o intercambio de ar e o con-
fort térmico.

“Ademais, cambidronse os cana-
I6ns e as baixantes. Colocouse un
contrachapado de 13 de roca de ma-
deira no lateral a carén do edificio da
ESO, que é o que mais soporta as in-
clemencias meteoroléxicas, e reali-
zouse o cambio da porta de entrada
principal por outra de maior eficien-
cia térmica”, explica o alcalde, Ro-
berto Rey Martinez.

As obras foron subvencionadas pola Xunta de Galicia

